Erfaringsrapport av Ingri Dymbe Birkeland, var Erasmusstudent ved universitetet i Trento skuleåret 2007/2008 – studerer bygg- og Miljøteknikk ved NTNU

Om lærestaden
Eg studerte på Università degli studi di Trento, Facoltà di Ingneneria. Dei alle fleste fakulteta var plassert i sentrum, unnateke ingeniør- og matematisk fakultet som låg eit stykke oppe i dalsida. Det var å føretrekka å ta buss til skulen (pga mange oppoverbakken), men nedattvegen var ein fin rusletur.

Universitetet tal ca 15000 studentar, kor mange som høyrde til mitt fakultet, er uvisst. Trento er ikkje den mest kjende studiebyen for nordmenn (eller skandinavar), det året eg var der, var det berre 2 andre nordmenn som studerte der.

Universitet vert rekna blant dei beste i Italia ut frå årlege kåringar og sjølv om eg ikkje fekk med meg all verden i førelesningane (som alle går på italiensk), skjønte eg godt at dei fleste professorane held svært høg standard. No når eg er tilbake i Noreg ser eg svært godt forskjellen, blant anna kor mykje meir italienske professorar klarar å prata entusiastisk om faget sitt utan å måtta støtta seg til dei ferdiglaga foilane som skal gjennomgåast. Dei held også høg teoretisk og matematisk nivå.
Universitet er forholdsvis nytt, det ligg fint til med flott utsikt over dalen og er fint ut ad. Fasilitetar derimot er ikkje kjempeimponerande, sett med norske auger. Toalettane var ganske krise, gutar går på jentetoalettane (som det er svært få av) og dei er skitne og mørke. Leseplass var det altfor lite av og datatilgang var heller ikkje heilt optimalt. 
Professorane var som regel veldig hyggelege og snakkar bra engelsk. Dei fleste viste spesielle omsyn til at eg ikkje kunne italiensk og hadde forståing for at det er vanskeleg å tileigna seg stoff i ein slik situasjon.

Mitt studium

Søknadsprosessen var det ikkje noko særskilt ved, alt gjekk via Internasjonal Seksjon ved NTNU. Det er ikkje opptakskrav når ein søkjer som Erasmusstudent. Eg hadde med andre ord ikkje problem å komma inn. Einaste negative i søkjeprosessen var at det tok svært lang tid før eg fekk vita at eg var teken opp (ca byrjing av juli).

Tal på undervisningstimar i veka er ca det same som i Noreg. Ein har ikkje øvingar, noko eg sakna veldig mykje. I staden er det eit mykje meir teoretisk fokus i kursa, og gjerne ein del tyngre enn det som er vanleg i Noreg. 
Eksamensforma kan vere munnleg, skriftleg eller begge deler. Ofte ved munnleg er det framfor resten av klassen. Ved skriftleg var det ofte berre 1 times eksamen. Ein har som regel 2-3 eksamensforsøk i semesteret. Ein betalar ikkje studieavgift som Erasmusstudent.

Mogelegheiter for hyblar og prisnivå

Då eg fekk vita at eg var komen inn på universitetet, fekk eg også tilbod om studenthybel via universitetet. Etter litt undersøking fann eg ut at dette var snakk om tomannsrom i kollektiv som var, i dei fleste tilfella, plassert eit stykka utanfor sentrum. Sidan eg reiste med kjæraste og det ikkje var lov å dela rom med det motsette kjønn, valde me å finna ei privat leilegheit  i sentrum. Me fann leilegheita via nettstaden www.phosphoro.it, der ein betalte ca kr 500 for å få tak i kontaktinfo til utleigarane. For ca 50 m2 betalte me 610 Euro i månaden + gass, straum, vatn og internett. (dyrare enn forventa, ca 300-400 kr ekstra pr pers i mnd + alle mogelege oppstartsavgifter og depositum..). Viss du reiser til Trento, ta med pledd og tjukkelabbar for dei italienske husa er kalde om vinteren!
Det må nemnast at universitetshyblane var billegare, ca 250 Euro per pers per mnd, og ein lettare måte å verte kjent med andre på.

Kontaktperson
Alle som vart ”tilsett” som kontaktpersonar samtidig med meg, var på eit organisasjonskurs i Levanto. Der lærte me om Ansa, åt gode fellesmiddagar og hadde det moro saman. 17. mai var  eg i Milano for å feira med dei andre nordmennene der. Elles vart det organisert bl.a. skitur til Alpane og vinkurs i Toscana, men eg hadde ikkje mogelegheit til å vera med på.

Sidan det me var berre 3 nordmenn i Trento, vart det ikkje så mykje organisering av aktivitetar for min del.
Evaluering av studieopphaldet
Erasmusopphaldet mitt har vore veldig lærerikt. Kanskje ikkje så mykje fagleg, men det å læra ein heilt ny kultur å kjenna og forholda seg til nye måtar å takla kvardagslege gjeremål på. Det å bli kjent med studentar frå heile Europa gjer at eg har fått eitt mykje opnar kultursyn og fått mange nye venner. Mine beste opplevingar med mitt Erasmusopphold er det å få oppleva Italia og den fantastiske kulturen deira og naturen i Trentino-Alto Adige.
Gode råd for framtidige utvekslingsstudentar i Trento
Anbefalar på det sterkaste å lære seg så mykje italiensk som mogeleg før avreise til Italia. Italienarar snakkar generelt svært lite engelsk! I Trento kan ein derimot klare seg ganske bra med tysk.
Universitetet krev ganske mykje av deg og arbeidsmengda i faga er stor samanlikna med tilsvarande fag i Noreg. Vær difor forberedt på å måtta jobba ein del om du vil ta eit fullt åre (teljande, 60 studiepoeng) ved universitetet i Trento.

Trento er ein heller roleg by med begrensa uteliv. Det den derimot kan by på er storslått og mektig natur (Dolomittane) med mange spanande friluftsmogelegheiter. Det er eit eldorado for klatring, vindsurfing, ski og fjellturar. Eg trur difor at Trento egnar seg særleg godt viss du er natur- og friluftsinteressert. 
Elles er byen bra plassert mtp reising i Nord-Italia og nordover til Austerrike og Tyskland med gode togforbindingar. Bussnettet i regionen er også bra. For alle jenter kan det nemnast at termiske bad er det mange av i regionen, til greie prisar(
Kjappe fakta: (ca. tall)

· Antal innbyggjarar: 100000

· 3 timar frå Venezia

· 3 timar frå Milano

· 5 timar frå München
· 1 time frå Gardasjøen

· Nærmaste skistad: Monte Bondone – 1 time med buss – studentheiskort – 13 Euro
· 2 timar frå Madonna di Campiglio

· 2-3 timar frå Val di Fassa (Dolomittane)

· Årskort med buss: 170 Euro
